
سەردەکەوین
سەردەکەوین  چونکە دوێنێ
تۆپەڵە قوڕێکی دەستکردم 
دایە دەست منشاڵێکی کورد
ئەو لەباتی بووکەشووشە

تفەنگێکی بچکۆلانەی 
لێ دروست کرد!

 پەیمانی سیڤەر ئەوەمان فێر دەکات
»»ھەق ئەگەر کوتەکی لە پشتەوە نەبێت دەچەمێتەوە««

ڕاستی و ڕەوای ڕووت، ئەگەر ئامڕازی سەپاندنی لەتەکدا نەبێت، ھەر ھێندەی 
ڕەوای بەرخ لەبەردەم کەڵبەی گورگدا خۆی ڕادەگرێت. ناھەقچەند پێویستی بە
 زۆرە بۆ ڕاوەستانی  ڕەوا، ھێندە پێویستی بە زەبر و زەنگی شۆڕشگێڕانە و 
ئەرێنی/ ئیجابی ھەیە بۆ ڕاگرتن وبەردەوامیی . زۆری یەکەم کەمخایەن و بن 

بۆش و دڕندانەیە، زەبری دووەم بەردەوام و پتەو و مرۆڤانەیە. بۆیە کە ویسترا 
ڕاستی و ڕەوایەکبێتە دی و بمێنێتەوە دەبێ پێش ھەموو شتێ کەرەسە و ئامڕازی 
ڕسکان و بەردەوامی مسۆگەر کرێت، ئەگینا لە دووتوێی سەر کاغەز وچێوەی خەتی 

نووسراوی ناچێتە دەر.
ھەر بەم پێیە ئەگەر ورد سەرنج دەینە سەر ئەنجامەکانی بڕانەوەی جەنگی 
جیهانی کە بەرھەمێکی پەیمانی »سیڤەر«ە کە لە١٠ ی ئابی١٩٢٠ دا وەکو  

بەشێک لە پەیمانی فێرسای ھاتە پێش و بەنیسبەت نەتەوەی کوردەوە ڕووداوێکی 
یەکجار گرنگ و بەرچاو بوو. کە بۆ یەکەمجار لە مەیدانێکی  بەرفراوانی نێو 

دەوڵەتیدا بە ئاشکرا و گردەبڕ دان بە بوون و مافی میللی کورد دا نراوە. ئەم 
ڕووداوە ئەگەر تەنها ڕسکانی ماف و ڕاستییەکی ڕووت  نەبووایە و مامانی ئەو 

ڕسکانە بازوو و مەچەکی چەک بەدەستی کورد بوایە لەوە تێدەپەڕی وەک 
ڕووداوێکی نوسراوی  ڕووت و دەبووە  سەرەتای قۆناغێکی  نوێ  لە مێژووی 
کورد  بەتایبەتی و ناوچەکەش بە گشتی . کە دەیان و سەدان گۆڕان و شتیتری بە 
دوودا دەھات. ھەر بۆیەشە کە کەڵبەی گورگە بۆری تورکیا لەڕنە درایەوە، ھەروەک 

کار لەبەر ڕەحمی چەقۆی قەسابدا ئەو پەیمانەگۆشاووگۆش سەربڕدرا و لە شوێنیدا 
بەچکە بەرازی لۆزان شفرەی لە بوونی کورد گیر کرد. ئەم سەربڕینی ڕاستی و 

ڕەوا ڕووتە بێ چەپەر وبێ پارێزگارە، نەک ھەر تەنها یەک بۆڵەی لەدەمی 
ئیمزاکەران و ھەموو ھێزە دەوڵەتییەکان دەرنەھێنا، بەڵکو لە زۆر لاوە چەپکە 

گوڵی شاباشیان ھەڵدا بەسەر 
ل��ەزۆر  باس دا،  وا دێتە پێش  گوایە »  سیڤەر«   ئەو تاوانەدا و تا ئیمڕۆش 

بەسەر  تورکیادا سەپێندرا بوو و لە » لۆزان« دا ئەو ناھەقییە پاماڵ کرا!!.
بەم جۆرە ھەقی کورد لە » سیڤەر« دا بووە کاری ناوڕەوا و سەپاو و دیلییەتی 
لە »لۆزان« دا  بووە ڕاست بوونەوە و ناھەق ڕاست کردنەوە ! ئەمە ئەو پەند و وانە 

گرنگەمان دەداتێکە زامنی بوون و مانەوە و بەدەستھێنانی مافە میللییەکانمان
 پێش ھەموویان - مافی دیاریکردنیچارەنووسی کورد - تەنها و تەنهاجبەھێزی 
ب��ازووی خۆمان دێتە دی و بە بڕی تیژی و ژیری و بەھێزی و توانای  مێشک و 

خۆمان چاوەڕوانیپشتگیری دۆستانیش بکەین و ئەو ڕاستییە 
دەسەلمێتەوە کە » ێازادی و یەکسانی« کورد لە لوولەی تفەنگەوە سەر ھەڵدەدات
+بۆ یادی ئەو شەھیدانەی کە لەسەر ماف و ھەموو مادەکانی دیکەی کورد بوونە
 پێشەنگ و سەرقافڵەی بزووتنەوەی ڕزگاریخوازی کوردو بۆچئەوەی ھەمووان

 بزانین پاش شەست ساڵ بزووتنەوەی  ڕزگاریخوازی کورد  چەندی خستۆتە  
سەر  ئەومافانە و چەندی لێدالەنگیوە.  کە ھەر ھەمووشی ڕووی کۆڕ و کۆمەڵ و 
دادگایلێپرسینەوە.  بەر  بیانخاتە  جەماوەر  با  و  دەگرێتەوە  سیاسییەکان  ڕێکخراوە 

دەقی 
بەندەکانی » ٦٢،٦٣،٦٤«ی ئەو پەیمانە دەخەینە ڕوو کە ڕاستەوخۆ پەیوەندیدارن 

بە مەسەلەی کوردەوە:
+بەندی ٦٢- کۆمیسیۆنی ئەستەمبووڵ لە ٣ ئەندام پێک دێ کە حکوومەتەکانی 

بریتانیا و
 فرانسە و ئیتالیا بەرەسمی دەست نیشانیاندەکەن. ھەتا شەش مانگ دوای 

مۆرکردنی ئەو پەیمانە  ئەو کۆمیسیۆنە نەخشەیەک بۆ خودمەختاری» ئۆتۆنۆمی« 
ناوخۆیی/محلی ئەو مەڵبەندانە پێشکەش دەکا.  کە زۆربەی دانیشتوانیان کوردە  و  
کەوتوونە ڕۆژھەڵاتی چۆمی فورات و باشووری ئەرمەنستان، کە دەکرێ لەمەودوا  
سنووریان بۆ دیاری بکرێ یان کەوتوونە  باکووری سنووری نێوان  تورکیا و سوریا  

و دوو ڕووبارەوە/ میزۆپۆتامیا  وەک لەبڕگەکانی بیست و حەوت و دوودا »٢،٣« دا 
ھاتووە. ئەگەر کۆمیسیۆنەکە لەسەر مەسەلەیەک نەیتوانی بڕیارێکی تێکڕایی

 وەربگرێ ھەرکام لە ئەندامانی کۆمیسیۆن  مەسەلەکە لەگەڵ حکوومەتی  خۆی  
دێنێتە گۆڕێ. ئەو بەرنامە پارێزگاری تەواوی ئاسوورییەکان وکەمایەتییە 

نەتەوەیی و ڕەگەزییەکانی دیکە لەو مەڵبەندەدا دابین دەکا و بۆ  وەدیھێنانی ئەو 
ئامانجە کۆمیسیۆنێک لە نوێنەرانی بریتانیا و فرانسە و ئیتالیا و ئێران و 

کوردەکان بۆ پشکنین و بڕیاردان لەسەر ھەر چەشنە دەستکارییەک کە بە گوێرەی 
مەرجەکانی پەیمانی سنوور لە  نێوان تورکیا و ئێران دا،  لەسەر سنووری تورکیا  

ئیمکانی ھەبێ، سەر لەو مەڵبەندانە دەدا.
+بەندی ٦٣  - حکوومەتی تورکیا لە ئێستاوە دەستەبەر دەبێ کە ھەموو بڕیارەکانی 

ئەو دوو 
کۆمیسیۆنە کە لە بەندی ٦٢ دا باس کراونقڤوڵ بکا وھەتا سێ مانگ پاش ئەوەی 

کە پێی ڕاگەیاندرا جێبەجێیان بکا. 
• بەندی٦٤- ئەگەر تا ساڵێک پاش ئیمزاکردنی ئەم پەیمانە کوردەکانی دانیشتووی 
ئەو مەڵبەندەی لە بەندی ٦٢ دا دیاری کراوە بەئەنجوومەنی کۆمەڵێ نەتەوەکانیان 
بنەوە  جیا  تورکیا  لە  دەیانەوێ  مەڵبەندە  ئەو  دانیشتوانی  زۆرب��ەی  کە  ڕاگەیاند  و 
کە  ڕایسپارد  و  بژین  سەربەخۆ  ئەوانەخدەتوانن  کە  نا  دانیبەوەدا  ئەنجومەنیش  و 
سەربەخۆیییان بدرێتێ. تورکیا لە ئێستاوە دەستەبەر دەبێ  کەوڕاسپاردەیە قڤوڵ بکا 
و لە ھەموو ھەقێکی خۆی لەو مەڵبەندە دەست ھەڵگرێ. چۆنییەتی دەست بەرداربوونی 
تورژیا لەو مافانەبەدرێژی لە پەیمانێکی تایبەتیدا باس دەکرێ. کە لەنێوان تورکیا و 
دەست  مافانە  تورکیاشلەو  حکوومەتی  کاتێک  دەبەسترێ.  دا  گەورەکان  ھاوپەیمانە 
بەردار بوو، ئەگەر کوردەکانی ویلایەتی موسڵ بە دڵخوازی خۆیان ویستیان بچنە 
پاڵ ئەو حکوومەتە کوردەوە. ھاوپەیمانە گەورەکانجھیچ چەشنە بەرگرییەکیان ناکەن. 
تا  نەدەین  ڕێ  گرینو  ئامێز  لە  تفەنگەکانمان  ھەمیشە  فێربین  لەمەوە  دەڤ��ا   •
خشڵی  چونکە  دەستمابدەرکات،  لە  کەس  دەمێنێ  دنیادا  ھەم��وو  لە  چەوساندنەوە 

مرۆڤی کورد چەکە!..

ڕازێکی کوردانە
پێشنیارێک

جەماوەری زەحمەتکێشی کورد کۆڕ و کۆمەڵانی شۆڕشگێڕ ودڵسۆزی کوردستان: 
بۆ دەربازکردنی کورد لەو بازنە داخراوەی ئیمڕۆی، وەکوسەرەتایەکی قابیلی گفتوگۆ 
خاکەراییەوە/  و  دڵسۆزی  بەوپەڕی  ئاڵوگۆڕکردن،  و  داشکان  لێ  و  وخستنە سەر 
تواضع ئەم ڕازە پاسۆکانەدەخەینە بەردەستتان بەو ھیوایەی بەشدارییەکی بچووکی 

بەرەو پێش بردنی ڕەوتی بزووتنەوەی ڕزگاریخوازی کورد بێت.
شۆڕش کە باڵاترین شێوەی چالاکی  ئەرێنی/ ئیجابی مرۆڤانەیە، بۆ چەسپاندنی 
ڕەوا و ڕاستکردنەوەی بارێکی ئالۆز و ناسروشتی وبەرقەرای تەبایی لەنێو کۆمەڵدا، 
موڵکی ھەموو ئەوانەیە بەشداری تێدا دەکەن و پشکی ئەو ڕەوا و ڕاستکردنەوەیەیان 
ڕاڕەوی  خەتی  و  کەن  دیاری  ئامانجەکانی  ھەیە  ئەوانەمافیئەوەیان  و  بەردەکەوێ 
نەتەوەیەکی  شۆڕشی  بکەن.  دەستکەوتەکانی  و  ب���ەرھەم  پارێزگاری  و  بکێشن 
ژێردەستە و پارچەپارچەکراو و بەش خوراوی وەکو کوردگەلێک لەوە فراوانترە کە 
تاکە بیر و باوەڕێک یان ڕێکخستنێک یان چەند کەسێک دەست بەسەر چارەنووسیدا 
بگرن و ئەرکیشی لەوە گرانترە بەلایەک ھەڵسێو لەوەش فراوانترە کۆمەڵێ خۆی لێ 

بکەنە خاوەن...
بۆیە ئێمە پێمان وایە شۆڕش شۆڕشی جەماوەری بەربڵاوی زەحمەتکێش و بیر 
ڕووناک و دڵسۆز و خەباتکەری ھەموو کوردە و ھەر کوردێ بتوانێ ویست و بیرو 
بەرژەوەندیخۆی لەقەوارەی ئامانج و ستراتیژ وڕێبازی ئەوشۆڕشەدا بتوێنێتەوە و 
کاروانی  پێشچووی  بەرەو  ڕەوتی  بەچارەنووسی  ببەستێتەوە  خۆی  چارەنووسی 
و  ئامانج  بەبیرو  کات  گرێبەند  بەرژەوەندی  و  بیرو ھەست  میللی و خۆی  خەباتی 
بەرژەوەندی شۆڕشەوە، خاوەنێکی ھاوبەشی شۆڕشە و دەبێ بەپێی توانا ودەسەڵات 
و بەئاستی لێھاتوویی و بەھرەیی و چەندی» چەندانی« بەشداریھاوبەشی شۆڕش 
بێت و ئەرکی ھەڵگرێ و خانە و پلەی لەباری بۆدیاری بکرێت، بۆ ئەوەی ھەمیشە 
مەسەلە بنەڕەتی و چارەنووسەکەی جەماوەر بەدەستی خۆیەوە بێتو کەس بریکاری/ 
و  ئامانج  درزە  ئەو  دزینەوەی  درزی  لە  پاشان  و  وەرنەگرێ  لەدەست  وەکالەتی 

چارەنووس وبەرھەمەکانی کەل کات و لادات و قووت دات.
ئەگەرچی پارتی سۆسیالیستی کورد » پاسۆک« باڵاترین ڕێکخستنی ڕیزەکانی 
سۆشیالیستی  نەتەوایەتی  بیری  ڕاستەقینەی  نوێنەری  و  کوردەوارییە،  کۆمەڵگای 

ئازادیخواز و بەھرەی ھەڵکەوتووی خێرمەند و دڵسۆزانی کورد وچینە زەحمەتکێش 
و  ڕێباز  و  بەرنامە  وخاوەنی  نەتەوەکەیە،  پیشکەوتووەدڵسۆزەکانی  و  ڕەنجدەر  و 
دیسپلینی حیزبی پرۆگرام و پێڕەوی ناوخۆی سەربەخۆ و دیاری خۆیەتی و ھەڵگری 
دروشمی» کوردستانێکی ئازاد و گەلێکی یەکسان« ە و ئامانجی ستراتیژییە »ڕزگاری 
و یەکگرتنەوە وئازادی و کوردستانی گەورە ونەھێشتنی ھەموو دەسەڵاتێکی ماکی 
و مینۆکی/ ماددی و مەعنەوی و فیکری بێگانەی زیان بەخش لە کوردستان دا و 
دامەزراندنی کۆمەڵگایەکی سۆشیالیستانە«« کێشاوە - لەبەر جەنجاڵی و تایبەتکاری 
بەدەیان  وبەدیھێنانیان  پیرۆزانە  ئامانجە  ئەو  گەیشتنە  نەتەوایەتیمان  مەسەلەی 
ئامانجی کاتی وقۆناغی گوێستنەوە تێدەپەڕێ و ھەر باروھەلومەرجەی کاتێکی دیاری 

و ئامانجە کاتی و قۆناغییەکانمان  دیاری دەکات-.
و  کەرەسە  قۆناغەی  ھەر  وقۆناغیانەش  کاتی  و  ستراتیژی  ئامانجە  ئەم  دی��ارە 
لەقۆناغێکەوە بۆ  بیر و بەرژەوەندی و کەسانی خۆی ھەیە و  ئامڕاز و  خۆراک و 
قۆناخێکی دیکە دەگۆڕێ وجێگۆڕکێی دروشم و ئامانجەکانیش بەخۆیەوە دەگۆڕێ 
و لەبارترین وگونجاوترین» شێوە و جۆر وشێواز« چاکترین » بەرھەم و ئەنجام« 
بەجەستەوە دەدات. ئێمە بەگشتی ئەوەمان دیاری کردووە کە » ئەوپەڕی مومکین 
کاتییەکان  ئامانجە  ھەمیشەش  دەبێ   « و  دەبێت«  کاتیمان  ئامانجی  زەمەنێکدا  لە 
لەخزمەتی ئامانجە سەرەکی و ستراتیژییەکەدا بێت کە لە دروشمی حیزبمان دا بە 

»کوردستانێکی ئازاد، گەلێکی یەکسان« خۆی دەنوێنێ«.
ئێمە پێمان وایە حیزب دەشێ نووکە ڕمی خەبات و داینەمۆی شۆڕش بێ بەڵام 
نابێت. چونکە جەماوەر وجەماوەری شۆڕشگێڕ  تانوپۆی  ھەرگیز ھەمووشۆڕش و 

لەحیزب و جەماوەرەکەی فراوانترە.
حیزب دەتوانێ پێشەنگ و پێشڕەوی خەباتی جەماوەر بێت بەڵام نابێتە جێگرەوەی/ 
بدیل جەماوەر  ودەفری ھیچ حیزبێک ھێندەفراوان نییەھەموو جەماوەر بگرێتە خۆی 
بیروڕاکان  ھەم��وو  نییە  کشاوە  لەبەر  و  سنوور  بێ  ھێندە  حیزبێک  ھیچ  بیری  و 
شۆڕشگێڕ  زەحمەتکێشە  جۆرە  بە  جۆر  چینە  بەرژەوەندییەکانی  و  گرێ  خۆێ  لە 
کەتاکە  نەچووترە  لێک  و  ئالۆزتر  و  بەرفراوانتر  لەوە  کۆمەڵگای  دڵسۆزەکانی   و 
حیزبێک بتوانێ لەنگەر گری پێ بکات و تاسەر تەبایی نێوانیان ڕاگرێ ئەگەرچی ئەو 
تەباییە دەشێ لەدوا قۆناغی ڕزگاری و سەربەخۆیی وئازادی دا، بەلای ڕەنجدەراندا 
بشکێتەوە و بنکەی بەرژەوەنیەکانی ئەوان پێوانە و قاڵبی ئەو بەرابەرییە بۆ ئەوەی 
توێژاڵێک  و  بەھرەی ھەموو لاتەک وھەموو کەسێک وچین  تواناو  و  لەوزە  سوود 
وەرگرێ و تەبایی» بیر و بەرژەوەند« وسەروەری » بیروڕا« باڵ بکێشێت بەسەر 

بەرژەوەندییە ماکییەڕووتوھەڵچوو و بەرچاو تەنگەکاندا وکۆمەڵگای » بێ چەوساندنەوە 
وڕووتاندنەوە و دادۆشین« لە بیروباوەڕ ھەستو خواستی جەماوەردا بنکەیچەسپاوو 
چەسپی خۆیداکوتێ. بۆ ئەوەی ڕیزەکانی جەماوەری ژورد کونبڕ کرێن لەدوژمنانی 
کورد و بەھرە و بەرھەم و دەستڕەنگینی خانەیھەریەکێک لەکۆمەڵگادا دیاری بکات 
و ھەلی چوون یەکی بخرێتە بەرھەموو ئەندامانی کۆمەڵگای ک��وردەواری و ژیارو 
کارلەیەکترکردنی/  ڕێگەی  لە  ک��وردەواری  کۆمەڵگای  وبینای  کورد  شارستانییەتی 
تفاعل زیندووی ئەرێنییانەوە بڕسکێ و وھیچ ھەودایەک بۆ سەپاندن و خۆسەپاندن 

وبەباڵابڕینی زۆرە ملێ لەپاشەڕۆژی کورد دا نەھێڵێتەوە.
وەکو  ک��ورد««  میللی  شۆڕشی  بەڕێوەبەری  سەرکردایەتی   «« دەکەین  داوا 
بۆ  ک��ورد-  خۆویستیدكسۆزانی  یەکگرتنی   - لە  شۆڕش  بەڕێوەبردنی  دەزگاتەکی 

بەڕێوەبردن و چاودێری و بەئەنجام گەیاندنی شۆڕشی میللی شابمەزرێ.

پرۆگرامی شۆڕشی میللی

١-کورد وەک ھەر نەتەوەیەکی دیکەی خاوەن خەسڵەت و تایبەتکاری »» زمان 
و خاک و مێژوو و ھەست و داب و دەستوور و نەریتی«« ھاوبەش و سەربەخۆ 
پێویست  ھەیە.  بەدەستی خۆی  ئازادانەی چارەنووسی خۆی  دیاریکردنی  مافی  و  
و لەسەرمانە کە قەوارە و بوونینەتەوایەتی کورد لە چوارچێوەی سروشتی خۆیدا 
بپارێزین و کەرەسە و ئامڕازی بەردەوامی و زامنی مانەوەی ماکی و مینۆکینەتەوایەتی 
و  پاراستن  ئ���ازاد««و  و  سەربەخۆ  سیاسی  ق��ەوارەی��ەک��ی   «« کە  بۆبڕەخسێنن 
گەشەپێدانی ڕۆحی کوردانە و بیروباوەڕی کوردایەتی لە دۆڕانیفیکری و ئایدۆلۆژی 

و لە گرێژنەبردنی نەتەوایەتییەتی.
٢- بە دووکەوتنی ھەر ھەلێکی پێشکەوتوو لەوەی ھەیە و ھەوڵدان بۆ نوێکردنەوە 
خۆشکردن  وزەمینە  بەردەست  نەتەوەیی  دەستکەوتێکی  ھەر  پێشبردنی  بەرەو  و 
و  سیاسی  لانێکی  و  مەیدان  لەھەر  نەپساوە  دەستکەوتی  بەدیھێنانی  توانستی  بۆ 

کۆمەڵایەتییەوە بێت.
٣- پاش شیکردنەوە و توێژینەوەی بار و ھەلومەرجی خەباتی نەتەوایەتی کورد و 
بنکە و پایەی سیاسی و توانا جەماوەری و باری ئەوقەوارانەی کوردیان تێدا دەژی 
لە ڕووی ھێز و تین و او و توانای جوڵە و پەیوەندییەکانی ێودەوڵەتان و ھێز و تینە 
بەرکوتەکاندیاری  و  کاتی  ئامانجە  دەوروب��ەر  و  سەرگۆڕەپانیخەبات  کارگەرەکانی 
دەکرێت و ھەر قۆناغەی خەبات و چالاکی سیاسی وشۆڕشگێڕی چەکدارانە دروشم 
وشێوازی کار و جۆری پەیوەندییەکان و کەرەسەی خەبات و ھاریکاری و ھاوکاری 
نێو ھێزەکانی کۆمەڵگای  کوردەواری و قەوارەسیاسییەکان و ناوچەکەو جیهانیش 
تایبەتی خۆی دەبێ کە توانست  و پێداویستییەکانی خەباتی ئەو قۆناغە و ھەڵکەوتی 

ھێزە کارگەرەکان وباری سەر گۆڕەپانەکە دیارییان دەکات.
ھێزە  پێشکەوتنخوازانەی  بەخەباتی  کورد  نەتەوایەتی  خەباتی  بەستنەوەی   -٤
بەجوڵانەوە  خەباتیمیللی  ڕێ��ب��ازی  گرێبەندی  جیهانی  و  ناوچەکە  سیاسییەکانی 
دەستگا  بە  بەستن  پەیوەندی  و  نەتەوەکەمان  ئازادیخوازەکانی  و  پێشکەوتوو 
ودەسەڵاتە خێرمەندەکانی نێو دەوڵەتانەوەبەتایبەتی وڵاتی سۆسیالیسخواز و لەپێش 
و  پاڵپشت  ھەر  بەگەڕخستنی  و  بەکارھێنان  سۆڤییەت««  یەکێتی  ھەم��ووان��ەوە»» 
توانایەکی جیهانیبۆ پشتگیری و لەسەرکردنەوەی مافی نەتەوایەتی و دابینی دوژمنانی 

کورد لەسەر ئاستی  جیهانی.

٥- لێدانی ھەموو بەرژەوەندی و دەزگا و کەرەسەیەکی دوژمن، بە ھەموو شێوە و 
جۆرێکی لێدانی سیاسی و ڕێکلامی/ دیعائی و دەستوەشاندن بەو مەرجەی مردووی 

نەرێنی نەبێت بۆسەر مەسەلەکەمان. 
کە  ئازادیخواز  لایەکی  ھەر  بۆ  درێ��ژک��ردن  کۆمەک   و  ھاری��ک��اری  دەستی   -٦
کۆمەک بەجوڵانەوەی ڕزگاری کورد بکات. بەو مەرجەی لەسەرھەژماری/ حسێبی 
بەرژەوەندی و بیروباوەڕ و چارەنووسی کورد نەبێت ودەستکەوت و بەرژەوەندی 

ماکی و مینۆکی دوور و نێزیکی کوردیتێدا ڕەچاو بکرێت.
٧- خۆمان نابەستینەوە بە ھیچ فۆڕمێکی/ سیغەیەکی دۆگمای سواوی بانگاشانەی 
پەیوەندی و دۆستایەتی و تاکە پێوانەی چەندایەتی وچۆنایەتی وجۆر و تین و تاوی 
ئەو دۆستایەتی و نێزیکبوونەوەیە بەرژەوەندی بەرزی نەتەوەی کورد و سەرخستنی 

خەباتی ڕەوایانەی دەبێت.
٨- ھەمیشەبەرژەوەندی زۆربەی جەماوەر و ڕەنجدەرانی کورد بەرچاو دەگیرێ 
ئامانجە  وبەدیھێنانی  بەرژەوەندی  بەلانی  کوردایەتی  کۆمەڵگەی  تەبایی  بەرەو  و 
ڕۆچوونێکی  و  پاشەکشە  ھەم��وو  لە  ڕێ  و  دەنێیین  ھەنگاو  کورد  زەحمەتکێشانی 

کۆمەڵایەتی سیاسی و ئایدۆلۆژیدەگرین.
ب��اری ڕەن��ج��دەران و بەدیھێنانی  ٩- ب��ەرژەوەن��دی ک��وەد و ڕاس��ت��ک��ردن��ەوەی 
پایەی  خانەو  کێشانەی  و  پێوانە  تاکە  ڕاووڕووت،  و  چەوساندنەوە  بێ  کۆمەڵگەی 
تواندنەوە  خۆ  بەرژەوەندی  و  خۆ  و  ودڵسۆزی  دەکات  دیاری  شۆڕشگێڕی  تاکی 
کاریگەری  پێوانەی  زۆرینەتەوەکەمان  زۆرب��ەی  ویستی  و  بەرژەوەندی  بۆتەی  لە 
پەساپۆرتی  زەحمەتکێشی  بنچینەی  نە  کۆمەڵگەدا.  لە  دەبێت   ھەرتاکێک  ڕۆڵی  و 
شۆڕشگێڕییە و نە ھەراشیشڕێگری بەشداری و ڕۆڵگێڕانە لە شۆڕش و کۆمەڵگەدا. 
ئەگەرچی کەرەسەی سەرەکی و بنچینەیی ھێزە ڕەنجدەران و زەحمەتکێشانی کورد 
دڵسۆزانی  و  ڕووناکان  بیر  و  ڕۆشنبیرانی شۆڕشگێڕ  و  کرێکاران  و  و»جوتیاران 

بەھەست و پڕ ھەستی کوردایەتین...«
لە خزمەتی کورددا  ناگیرێ  ھەڵکەوت و خێرخوا  بەھرەیەکی  لە ھیچ  ڕێ    -١٠
نەبێت و زەمینە و کەرەسەی چوونیەکی و بەرابەری بۆ ھەمووئەندامانی کۆمەڵگەی 
کوردەواری ساز دەکرێت. کە ھەر یەکەی ئەوپەڕی بەھرە و لێھاتوویی و دەستڕەنگینی 
لە خزمەتی کورد و  بەو مەرجەی  بکات  پێ  دەربخات و گەشە ونەشونمای  خۆی 
پێشەوەچووی  ب��ەرەو  ڕۆڵی  بەشخوراو  جەماوەری  زۆری  زۆرب��ەی  بەرژەوەندی 

کۆمەڵگەیکوردەواری بێت.

نییە  بنەماڵەیی و چینایەتی و کۆمەڵایەتی  باوەڕمان بە ھیچ »ئیمتیاز«ێکی   -١١
و ھەر پڕ دەستی و کاریگەرییەکی واش ھەبێت - بە حوکمیواقعی چەسپاو - دەبێ 
ھەوڵ  بێت.  بەکار  ئازادیخوازی  و شۆڕشی  کورد  بۆ  و  بێت  دا  کورد  خزمەتی  لە 
دەدەین بناغەی ھەر جۆرە ئیمتیاز وھەڵکشاوییەکی سنوورداری، سروشت ھێمن و 
خزمەتگوزار، لەسەر بنکەی بەھرە و لێھاتوویی و جیاوازییەکانی لەش و مێشکیی 

ھەڵبستێ وھەمیش لەبەر چاوەدێری و ئاگاداری کۆمەڵدا بێت.
١٢- ڕای میللیمان بەرانبەر ھەرلاو بەرە و بیر و فەلسەفە و ڕووداوێ��ک لەبەر 
ڕۆشنایی بەرژەوەندی کورد  و مافی قەراردراوی مرۆڤایەتی وگونجانی لەگەڵ ڕەوتی 

بەرەو پێشەوەی مێژوودا دەبێت. 
بوونی  و  ک��ورد  مافی  دژی  کەسێک  و  ڕێکخراو  و  لا  و  بیروباوەڕ  ھەر   -١٣
نەتەوایەتی و بەرژەوەندی میللی و خەباتی ڕزگاریخوازانەمان بێت، بەھەموو شێوە و 
جۆرێک دوژمنایەتی دەکەین. و چەندایەتی و پلەی توندی و تیژی ئەو دوژمنایەتییە، 

چەندایەتی و پلەی دوژمنایەتی  ئێمەش دیاری دەکات............................
١٤- ھەوڵ دەدەین لەسەر بناغەی ڕێزلێنان مافی مرۆڤانەی خەڵکی و گونجاندنی 
بەرژەوەندی لەگەڵ دەوروبەر و بەرژەوەندییە ڕەواکانی جیهان و مامەڵەی بەرابەری 
و خۆ ھەڵنەقورتانەی  کاروباری  خەڵکی تر و داب و دەستووری پەیوەندییە مرۆڤایەتی 
لایەکدا  ھەموو  لەگەڵ  ھاوک��اری  و  دۆستایەتی  ونێودەوڵەتییەکانەوە.  نەتەوایەتی  و 
ئەگەر  دەکەین.  دوژمن  کەمترین  و  زۆرترین دۆست  پرنسیپی  پێڕەوی  و  ببەستین 
بێلایەنیان  خۆمانەوە،  لای  بکێشینە  داگیرکەرانمان  دوژمنانی  دۆستەکانی  نەتوانرا 

کەین و نەیەڵین دۆستەکانی خۆمان لەدەستچێ.
جیهان  چەوساوەکانی  و  ژێردەستە  نەتەوە  و  گەلان  ڕەوای  خەباتی  پشتگیری   -١٥

دەکەین بەتایبەتی خەباتی میللی  فەلەستین و بلووج وباسک و ئیرلەندی.
ناڕەوایی کۆمەڵایەتی و سیاسی  دژی چەوساندنەوەی چینایەتی و دادۆشین و   -١٦
و ئایینی و دەروونی و ... تدین ھەموو جۆرەچەوساندنەوەیەکی مرۆڤ  بە توندی ڕەت 
دەکەینەوە لەھەر قوژبنێکی ئەم جیهانەدا بێت و بۆ ھەر مەبەست و لەژێر ھەر دروشم و 

ڕەنگێکدا  بێت.
بەسەر  ین  چینێک  یان   ، کۆمەڵێک  کەسێک،  دیکتاتۆرییەتی  و  خۆسەپاندن  دژی   -١٧
کۆمەڵدا و دیموکراسی و ڕێزلێنانی ویست و ڕای بێڕێزیان مرۆڤ و ھەموو مافەکانی دیکەی  
ڕادەبڕین و گوێزانەوە و ھەڵبژاردن ... ھتد پیرۆزن لامان و ھەر دەستدرێژی کردنەسەرێکی 

بەکارێکی ناپەسەند و چەواشەی ڕێچکەی ھەردەم ھەڵکشاوی مرۆڤایەتی دەزانین.
١٨- ھەموو کەس و لا و تاقم و دەستەیەک تا فەڕی کۆمەڵایەتی و وزەی خەبات 
و نووزەی دڵسۆزی و کوردویستی تێدا بێت، لە خانە و بەرەی کوردایەتی دۆستیدا  

پلەی  ئەندازەی ئەو فەڕ و وزە و ویستەش  بە  ھەژم��اری/ حسێبی بۆ دەکەین  و 
خواروو و ژووری نێو ڕیزەکانی شۆڕش وکۆمەڵگای کوردەواری دیاری دەکرێت.

١٩- ھەر کوردێک لەھەر ھەلومەرج و بارێکدا، بەھەر شێوەیەکی ھاوکاری نەرێنی، 
ھاوکاری لەگەڵ دوژمنانی کورد دا بکات، لە کورد وکوردایەتی دەشۆرێتەوە و مۆری 
کۆمەڵ  تاکەی  تاکە  و  شۆڕش  دەسەڵتدارییەکانی  دەن��رێ.  نێوچەوانەوە  بە  ناپاکی 
لەسەریانە پەڕی بکەن و بڕیدەن و بۆ سزای دادپەروەرانەش کە » سزای خیانەت 
کوشتنە« » ڕای« سەرکردایەتی بەڕێوەبەری شۆڕشی میللی کورد  پێویستە و پێش 

ڕالەسەربوون، ئەرکێکی میللی و شۆڕش سەرئەنجامەکەی لە ئەستۆ دەگرێ.
پێشکەوتووانەی  و  خێرخوایانە  نەریتی  و  دەستوور  و  داب  پارێزگاری   -٢٠
کۆمەڵگای کوردەواری دەکەین و ھەوڵ دەدەین کە ئەو نەریت و دابەکۆمەڵایەتییە 
ئەرێنییانە گەشە و نەشونما بکات و دەستووری گەشەدار و تایبەتی نێو کۆمەڵگای 
ڕەفتارە  و  بیرکردنەوە  و  گفتار  لایەنەنەرێنی  ئەو  بەگژ  ھەمیش  بێت،  ک��وردەواری 
تێکدەرانەی خڵتە و پاشماوەی بوونی بوونی  ماکی و مینۆکی دوژمندا  ئاوەکی و 
دەچینەوە و ئەرکێکیمیللی پیرۆز وگرنگە کە کۆمەڵگای کوردەواری لە ئاژاوەی فیکری 
و بیری بێگانەی نەگونجاو و زیانبەخش وڕەفتاری سەپاو و ھەڵسوکەوت وچالاکی 
چاو لێکەری و سووک و شیرازەپسێن و بەڕەڵڵایی و نزمبوونەوە پاک بکەینەوە و 

ھەموو ماکێکی دژ بە خەسڵەت و خۆڕسکی مرۆڤ ومرۆڤایەتی ڕیشەکێش کەین.
کۆمەڵگای  خواناسانەی   م��ەزھەب��ی  ئاینزایی/  و   ئایینی  ھەستی  لە  ڕێ��ز   -٢١
لەھەمان  خوانەناسیندەوەستینەوە.  گومڕایی  دژی  بەتوندی  و  دەنێین  ک��وردەواری 
کاتدا ھەوڵی  پاککردنەوەی ئایین و باوەڕی پیرۆزی ئاسمانی  دەدەین ، لە خڵتە و 
خەرامانی پروپووچی/ خەرافات ودرۆ و دەستبڕین و عەوام ھەڵخەڵەتاندن پشتگیری 
ئایین دەکەین. ھەموو کەس  ناوەڕۆکی  نەشێوێنراوی  بڵندی  و  پیرۆز  پاک و  بیری 
تایبەتی بەو مەرجەی لە سنووری خواناسین  ئاینزای  ئایین و  لەھەڵبژاردنی  ئازادە 
بوونی  ودژکاریناخی  بەڕەڵڵایی  و  کۆیلەیەتی  و  خواناسین  دەرەوە.ئ��ازادی  نەچێتە 

مرۆڤە بۆیە دژی خوانەناسین/الحاد دەوەستینەوە بەھەموو ڕووەکانییەوە.
ئەرکی سەرەکی  بە  بێت  لەھەر شوێنێک  ڕەوای  داوای  و  کورد  پشتگیری   -٢٢
شۆڕش و پێویستی خەباتی میللی و چەسپاندنی خەتی نەتەوایەتی دەناسین. کورد 
لە ھەر شوێنێک بێت، برا و ھاوڕیشاڵ و نەتەوە و ھەست و خواستی یەکترین و 
ھارمۆنیەش  ئەم  و  نەتەوەییە  و  دڵسۆز  کوردێکی  کوردێک  بۆ  ھارمۆنی  ئەوپەڕی 
بنخانی گونجاون و ھارمۆنییە و بەوەندی مرۆڤایەتی یەک کورد و مرۆڤانی .......دیکەیە 
و بێ ئەم بنخانە سەرخانەکەی دیکە ھەڵناسێ و ھەر کەسێک و بیروباوەڕ و لایەک 

پێچەوانەی ئەم بیر بکاتەوە نرخ بۆ سفری پشت ژمارە دادەنێ چونکە ژمارەنرخ  دەدا 
بە سفرەکان و لەم مەیدانەدا کورد و کورد ژمارەیە و پەیوەندییەکانی دیکە بەندن بە 

دروستی چەسپاندنی ئەو ژمارەیە تا ئەوانیشماناکە لەمەوە ھەڵھێنجن!. 
٢٣- لەبەرباری سەختی خەبات و تایبەتکاری خەباتی میللی کورد، چەقی گۆڕەپانی 
لە  ممکن  ئ��ەوپ��ەڕی  و»  ە  ب��اش��وور«  کوردستانی  شۆڕشمان»  ی  ئێمڕۆ  خەباتی 
زەمەنێکدا«  سیاسەتی ھۆشمەندانەی شۆڕشە و ئەو  ئەوپەڕی ممکن ە ی ئیمڕۆش بە 
دیھێنانی مافە نەتەوایەتییەڕەواکانی گەلی کوردە  لە کوردستانی باشووردا    لە قاڵبی 
دەستووری  ئۆتۆنۆمییەکی بەرفراوانی دەسەڵاتدار دا لە چوارچێوەی کیانی  سیاسی 
ھاوبەشی کورد و عەرەب کە عێراقە لەگەڵ بەرچاوگرتنی مافە مرۆڤایەتییەکانی کەمە 
نەنەتەوەیتەکانی نێو سنووری عێراق. لە ھەرگۆڕان و پێشھاتێکی نوێدا کە ئەوپەڕی 
ممکن زەمینەیەکی دەستووریی دی بۆ خۆش بێت ئامانجە کاتییەکە بە پێی ئەو گۆڕان 

و پێشهاتە گەشە دەکات و قاڵبی سیاسی و داواکاری دەبەستێ.
٢٤- باوەڕمان بە دۆستایەتی و ھاوپەیمانی ئەو گەلانە ھەیە کە وەک دێفاکتۆ/ امرالواقع 
ێک  لە گەڵیاندا دەژین و پێویستە لەسەر بناغەیسیاسەتی  ڕێزی بەرابەری و ھاوسانی و 
ھاوتایی ھەڵسابێ و بەرژەوەندی چوونیەکی و مافی تەواوی بەرابەری و ھاوتایی واقعی 
ودەستووری وەک  یەکیان بێت. ھەموو دادۆشین و خۆسەپاندن و لەنگەرگیرییەک  بە 

توندی مەحکوم دەکەین و بە چەوت بوونەوەی نێو گەلانیدەزانین و دژی دەوەستین.
کۆڕ  و  ڕێکخراو  ھەم��وو  و ویست وخواستی  بوون  لە س��ەروو  جەماوەر    -٢٥
و  بارێکیناسروشتی  پەیوەندییە  ئەم  ئاوەژووکردنەوەی  ھەموو  و   کۆمەڵێکەوەیە  و 
و  دیکتاتۆریەت  و  خۆسەپاندن  و  لادان  ھەم��وو  سەرچاوەی  و  کانگا  و  نادروستە 
ناڕەواییەکە بۆیەلەسەرەتاوە دژی خۆکردنە  کوێخا و دەمڕاستی جەماوەر دەوەستێتەوە 
و ھەردەم دەبێ لە ئاستجو توانەوە و پێگەی وەگرتن و ڕەنگی نەوەی ھەموو شتاندا و 

بێت وسەرچاوەیجبوون و بەردەوامی ھەموو ڕێکخراو و کۆمەڵێک بێت.
بەرە کردنەوەی بچووکی لاوەکی ڕێبازی کوردایەتی و  ھەموو  لاشەڕ و   -٢٦
خەباتی ڕزگاریخوازی کوردیدا بە توندی ریسوا دەکەین و دژیدەوەستینەوە چونکە 
وزەی  و  ھێز  پەخشکردنی  و  تەخش  و  بەفیڕۆدان  و  کورد  ڕیزەکانی  پەرتکردنی 
شۆڕشە و پشکردنە دوژمن و بەخۆوەخەریک بوونە، کە ھەنگاوی یەکەمی نوچدانە.

کێشە  بەلاداخستنی  ب��ۆ  زەن���گ  و  زەب���ر  بەکارھێنانێکی  ج���ۆرە  ھەم���وو   -٢٧
سەرئاوییەکانی نێو کۆمەڵگا و ھێزە سیاسی و بیرە جوێ جوێکانیڕیزەکانی کورد بە 

ناپاکی بەرانبەر کورد دەزانین. 
تا  ھەبێت  سەربەخۆی  سیاسی  کیانێکی  نەلواوە  بۆی  ک��ورد  لەبەرئەوەی   -٢٨

و  دوژم��ن��ان  سەدانساڵیشە  و  بکات  نیشتمانەکەی  قوژبنێکی  ھەم��وو  پارێزگاری 
داگیرکەران ی دەمیان ژەنیوەتە تانوپۆیەوە، کە نەیان توانیوە ڕاستەوخۆ و بەیەکجار 
و یەکجاری داگیرکەن و لەناوی بەرن  سیاسەتی تەنگ پێ ھەڵچنین و ھەڵبڕینیان 
گرتۆتەبەر بە تایبەتی لە لێوار و کەناری ئەو شوێنانەی بەوانەوە نووساوە  شوێنە 
سنوورییەکانینێوان کورد و ئەوان  بەرەڤەرە دڕیان بە کورد  داوە و خەڵکی بێگانە 
بە کوردیان تێدا جێگیر کردووە یان ئەو بوونەی کوردیان بە تێ ترنجاندن وھاتنە 
ناوی  لاواز و نابووت کردووە  ئەو شوێنانەش وەکو قوڵایی شوێنە ستراتیجییەکانی 
کوردستان نەبووە کە بتوانرێ بەرگری لێ بکرێتئەو نابەرابەرییەی کەرەسەی لەسەر 
خۆکردنەوە و خۆپاراستنەی نێوان ئەوان و کورد ئەم کێشە کێشەی بەلانی ئەواندا 
ساغ کردۆتەوە لەبەرئەوە خاکی ڕاستەقینە و بنەڕەتی کوردزۆر لەوە فراوانترە کە 
ئیمڕۆ  ھەیە و ئەم کردارەش لە سەدان ساڵەوە بەردەوامە تا ئیمڕۆ  و ھێندێشوێنی 
نە تەواوی مۆرکی کوردی پێوە نەماوە  لەوە دەرچووە کە بتوانرێ بگەڕێتەوە سەر 
کوردستان مەگەر کارەساتێکی  چاوەڕوان نەکراویوا بێتە پێش کە بتوانرێ ئەو بارانە 
بگەڕێنێتەوە سەر دۆخی جارانی کە زۆر دوورە بەڵام واقیعی جوگرافی و مێژوویی 
کورد لە سەدەی ٢٠ دا ولەدوای  جەنگی جیهانی یەکەوە دەتوانرێ بکرێتە بەڵگە و  
بناغەی مافی کورد و ھەر گۆڕانێکی ئانقاستەنە لەم بارەیەوە  کرا بێت و ھاتبێتبەسەر 
کوردستاندا گۆڕانێکی دوژمنکارانەی ناسروشتییە و لێی بێدەنگ نابین. قارسکردنەوە 
و دامان بڕینی کوردستان لەھەر لایەکەوە بێتکردارێکی دژ بە ویستی کورد و ڕەوا 
و مێژووە و مەحکومە لای کورد  سنووری نیشتمانی کورد بە بارودۆخی مێژوویی 
سەرەتای سەدەی ٢٠دەپێورێ و دیاری دەکرێت و ھەموو گۆڕانێکی ناسروشتی و 

مرۆیی بەسەریداجدەبێت ڕاست کرێتەوە و بخرێتەوە دۆخی کوردانەی خۆی.
٢٩ - پاراستنی  بوون و کیانی نەتەوایەتی کورد و گەشت نەشونما و پێشخستنی 
باری ژیاری و کۆمەڵایەتی و دەروونی و ئابووری وجەمسەرەکانی دیکەی ژیان بەو 
قاڵب و شێوازە لەبارە بەردەستییە ممکنانەی دێتە پێش و ھەوڵدان بۆ گەیشتنە قاڵب 
و چوارچێوەی مێژووییکە ڕزگاری و سەربەخۆیی و ئازادی کوردستان و یەکسانی 

نەتەوەی کوردە
٣٠ - بڵاوکردنەوە و برەوپێدانی بیروباوەڕی مرۆڤدۆستی و پاکی و دیموکراسی 
و پەروەردەکردنی جەماوەر بە گیان و فەلسەفە و ڕۆشنبیریکوردایەتی و زانست و 

بیری چاکی سەردەم.
بە مرۆڤ و  نانەتەوەیی و دژ  بیروباوەڕێکی چەوت و  بەرەنگاری ھەموو   -٣١
شەڕخواز و ڕەتکردنەوەی شاڵاوی بیری بێگانەی چەوت وزیانبەخش  لە کۆمەڵ دا.

پێڕەوی ناوخۆی شۆڕش

مادەی یەکەم: داروبارمان
شۆڕشی چەکدارانەی کورد کە ڕووی پیرۆز و ئێستای خەباتی سیاسی کوردە 
بۆ پاراستنی بوون و کیانی نەتەوایەتی کورد و بەدیھێنانیمافە ڕەوا و میللییەکانی 
خەباتکەرێکی  و  دڵسۆز  و  ھۆشمەند  و  زەحمەتکێش  ج��ەم��اوەر   ھەم��وو  موڵکی 
کوردە جەماوەری کورد لەسەریەتی بەھەموو بیر و لایەن و دەستە و کۆمەڵێکەوە  
بەشداری ئەم خەباتە بکات ئامانجەکانی شۆڕش لە بەرژەوەندی خزمەتی چارەنووس 
و بوون وبەرژەوەندی ماکی و مینۆکی زۆربەی زۆری کۆمەڵگای کوردەوارییەو دژی 
داگیرکەر و دوژمنو دوژمنانی ناوخۆ بەکرێگیراو و دەسەنەخۆران وچەوسێنەران و 

ڕەنجخۆران و کۆنەپەرستان و بیرتەسکان   ەیە.
ماددەیدووەم ئامانجمان

ب��ەردەس��ت وەک  ق���ەوارەی م��اددی دەس��ت��ووری گونجاو و  ئ��ەوپ��ەڕی ممکن و 
نەتەوایەتی  وکیانی  بوون  پاراستنی  بۆ  پێشکەوتوو  واقعی  یاسایی  چوارچێوەیەکی 
بۆ  و سیاسی  یاسایی  و  دەس��ت��ووری  دەس��ەڵات��ی  و سنووری  ڕێوشوێن  و  ک��ورد 
بەدیھێنانی مافە ڕەوا و میللییەکانمانلەسەردەمێکی دیاریدا ئامانجی شۆڕشە و ئەو 

ئامانجە پلەیەکی ئامادەییە بۆ بارێکی پێشکەوتووتر.
ماددەی سێیەم   بەشداری

ھەموو کوردێک باوەڕی بە ڕێبازی شۆڕشگێڕانەی خەباتی میللی کورد بێت و 
پڕۆگرام و پێڕەوی ناوخۆی شۆڕش بسەلمێنێ و پێڕەوی بکات وخۆی بە یەکێک لە 
دەزگاکانی شۆڕشەوە وەبەستێ دەتوانێ شەرەفی بەشداربوونی شۆڕش بۆ خۆی 
دەسەڵاتدارێتی  بڵندەکانی  ھەرە  پلە  ڕەوایبگاتە  و  دی��اری  بەڕێوشوێنی  کاتو  پەیدا 

شۆڕش.
ماددەی چوارەم    ھاوکاییان   بەرە

جگە لەمانە ئەو ھێزە سیاسییە شۆڕشگێڕانەی لەسەر ئەم بەرنامەیە ڕێ دەکەون 
بە  ڕێکخستنیپەیوەندییەکانیان  ناوخۆیی  کاری  دەستووری  و  ڕێوشوێن  دەتوانن 
جۆرێک داڕێژن کە سەربەخۆیی و ئازادی کارو بیرکردنەوەیان بپارێزێ  بەمەرجێ 

لەسنوور و گیانی ئەم بەرنامەیەلانەدات. 

لە کەلەپووری شۆڕشگێڕیمان

لە بەھاری نەھاتوو

لاوە دۆمێک بوو مێردی دوو ژنە                     یەک ناوی: نارێ، ئەویتر: شنە
زستان بو.. دەیگوت: ئەمساڵ بەھارێ               دوو کەوان دەگرم بۆ شنە و نارێ

بوو بەڕە ژن لەسەر کەوی نێر                      ئەو دەیگوت بۆ من ، ئەم ئەیوت نەخێر
یەکتریان شێلا بە پێلەقە و پێ                    ھاواریان دەکرد زاروزیجی دێ
نە بەھار ھەیە و نە کەو گیراوە                    قژی دۆمە ژن گشتی ڕناوە!!!

زۆر لاوە کوردیش وەک ژنی لاوە                    شەڕیانە و ھێشتا کەو بە چیاوە!!
==========

                          
بیانوو!!

گورگی خوێناوی پەل دەشواتەوە                بەرخێک لەبەر ئەو ئاو دەخواتەوە
گورگ بانگی کرد: لێم شلوێ مەکە              توڕەم لەو فیزەت زۆریم لێ مەکە
وتی: گورگ ئاغا تۆی لە سەرووی من           لیخناوی تۆیە دێتە گەرووی من
گوتی: دەردەکەی پێرار بەھارە                  ئێستاش لە شاخت لەشم زامارە

وتی : من ئەمساڵ زاوم لە مەڕێک              تۆ لە بەھانەی پێم بکەی گەڕێک
گوتی: جوێن دەدەی کۆنە دوژمنم                دیارە پێت وایە من درۆزنم

تۆ تاوان باری گۆڕت خواردنە                  بەھرەت بۆ نادا ئەم خۆ بواردنە
لە چنگی گورگا بەرخ ھەڵدڕا                  ئاوی چەم دەیگوت  خوڕ خوڕا

کەی دەبڕێتەوە بیانووی زۆرداران               کێیە وەدەنگ بێ لەسەر ھەژاران !!
==========

}} قوتابخانەی پاسۆک {{         » وانەی حەوتەم«

»خۆشەویستی کوردانە«!... 
کوردستان، نیشتمان و مەڵبەندی قارەمانان .. قەڵای خۆگری و خۆڕاپسکان.. وڵات 
و مەنزڵگەی » شۆڕەسوارانی ئاسیا« ھەر بن بەردێکی گۆڕی داگیرکەرێکی سەر 
ئەشکەوت  مرۆڤ  ئەوەتای  جوامێرە..  خوێنی شەھیدێکی  گوڵاڵەیەکی  ھەر  و  کێشە 
و پەنا پاسێرەکانیان جێھێشتووە و ھاتوونەتە پێ دەشتەکانەوە و خانە و لانەیان 

دروست کردووە، نەتەوەی کورد ئەم خاکە پیرۆزەی ئاوەدان کردۆتەوە...
 یەکەم ھەنگاوی مرۆڤ لە ژیانی بەندە و نێو ئەشکەوت و ڕەوەندییەوە، بۆ ژیانی 
نیشتەجێی و شارسرانێتی یەوە لە گوندی » چەرمۆ« ی نێو جەرگەی کوردستاندا 
بووە، لەو ڕۆژەوە کورد خاوەنی ئەم نیشتمانەیە و لەو رۆژەشەوە دەیان و سەدان 
ئاوا   ، دەبڕێت  ماسی  لە  ئاو  چۆن  دەرھێ��ن��ن..  چنگمان  لەبن  ویستویانە  داگیرکەر 

کوردستان لە کورد ببڕن.... بەڵام نە بۆیان چۆتە سەر و نە بۆیان دەچێتە سەر!...
وەک  نەتەوەکەمانە  سروشتی  مافێکی  تەنھا  نەک  کوردستان  خۆشەویستی  بە 
مافی ھەر نەتەوەیەکی دیکە بەڵکو بەشێکە لە بوون و چارەنووسمان ..  خۆشەویستی 
کوردستان...ڕێزنانە لە خۆشەویستی ھەموو نیشتمانێکی  دیکە و ھاندانی گەلانی ترە 
دەستیحورمەت   . ناڕەوایەتی  و  داگیرکەری  گژداچوونی  بە  و  بەرەنگاربوونەوە  بۆ 
نانە سەر ئەو  گیانە پاکانەیە  کە ئەم خاکەیان لە گیانیان لا ئازیزتر بووە. کارکردنە 
بۆ ننەتەوەکانی پاشەڕۆژ تا شوێنی ھەبێت تیایدائارامگرن و ئاسمانی ببێت لەژێریدا 
پشوو بدەن.  قەرەج ئاسایی لەملا نەیان ڕەتێنن بۆ ئەو لاو لەسەر بەرماوەی خوانی 

خێرەومەندان نەژین!.
 خۆشەویستی وەستانەوەیە بە ڕووی ڕەگەزپەرستی زایۆنیزم و ئیمپریالیزم دا. 
ھاوبەشی ھاوژانییە لەگەڵ پێست ڕەش و فەلەستینی وباسک و بلوج و ھەموو میللەتانی 
ژێر دەستە و چەوساوەدا. کەی توانیمان تا سەر ئێسکیکوردستانمان خۆش بوێت ئەو 
کاتانە دەزانین کەپێست ڕەشەکان دنیاش ژێرە و ژوور کەن لەسەر ئەفریقای ڕەش و 
فەلەستینیان داگیرکەرەکانیان بسووتێنن و باسکییەکان  ئاگر بەردەنەدنیاوە و بلوجان 
پەل لە ئاسمان بدەن و ھەموو گەلانی چەوساوە چی بکەن، ھەقیانە و ھەقیانە و تا 
وڵاتیان ڕزگار نەکەن ھەرچی بکەن ھەرکەمە... تا ئەو خۆشەویستییەی کوردستان بە 
ناخ و گیان و بوونماندا نەچێتە خوارێ و تێکەڵاوی ترپەی دڵ و بریسکەی ھۆش و 

تەزوویگیانمان نەبێت  نازانین داگیرکەرەکانمان چەندە دڕندەن و ئیمپریالیزم چەندە 
دزێوە!!.

ئەوانەی لە خۆشەویستی کوردستانەوەڕۆناچن بە خۆشەویستی  ھەموو مرۆڤ 
و  چەوسێنەران  بەدەستی  ح��ازر  و  کۆککراو  و  ساختە  کەسانێکی  مرۆڤایەتی  و 

ئیمپریالیزمن!.
ھەر ئەوەیە کە بۆرژوا چاوچنۆکەکان فرمێسکی تیمساحانە بۆ نیشتمان و نیشتمانێتی 
ھەڵدەڕێژن  بۆ ئەوەیە کە خۆیان خێر و بێری وڵاتھەڵلوشن و ئەگەر بۆشیان  لوا 
پارێزگاری بەرژەوەندی وڵاتەوە دەست بکێشنە ماف  لەژێر   پەردەی نیشتمان و 
و بوونی نیشتمانانی ترشیەوە!! بۆیەش ئەمە دەکەن  چونکە خۆشەویستی نیشتمان 
بە ناخ و گیانیاندا ڕۆنەچووە و نەبۆتە بوون و ژیانیان ! دروست لەو نانیشتمانێتی 
و کونی خۆ ھەڵگەڕانەوەیە دەچێت کە کۆسمۆپۆلیتە بیر ڕزیوەکان بەناوی جیھان 

نیشتمانی و خۆشەویستی ھەموو نیشتمانانەوە تفی بەرەو ڕووی باھەڵدەدەن.. 
ناتوانێ  ڕسکاندوویەتی  کە  بووێت  خۆش  نیشتمانێکی  نەتوانێ  کەسێ  چونکە 

جیھانێکی خۆش بووێت کە زۆر گوێ بیست بووە وبەس..
ھاوبیرانی پاسۆک...

سروشت  و  ب���وون  ب��ۆ  خۆشەویستییە  ک��وردس��ت��ان   ب��ۆ  ئێمە  خۆشەویستی 
خۆشەویستییە بۆ 

و  خۆشەویستی  لەوفشە  جیایە  نیشتمانە..  ک��ە  م���رۆڤ  ژی��ان��ی  س��ەرچ��اوەی 
تەلاری  و  زوڵم  قەڵای  کە  دەوێ��ت  بۆیە  نیشتمانیان  کە  بۆرژوایان  ساختەبازییەی 
چەوساندنەوەی لەسەر ھەڵچنن.. خۆشەویستی ئێمە بۆ کوردستان بۆئەوەیە تەلاری« 

ئازادی و یەکسانی« و 
ئاسوودەیی و کۆمەڵێ بێ چەوساندنەوەی بۆ کورد لەسەر بنیاتبنێیین.. ھێندەی 
ھەیە..  نزیک  دوورو  وڵاتێکی  و  نیشتمان  ھەم��وو  بۆ  خۆشەویستیمان  و  ڕێز  ئەمە 
چونکە لامان وایە تا چەوساندنەوە لە دنیادابمێنێ ھیچ میللەتێک تێر چاوی  خۆی 
ئاسوودە وویژدان  ئارام نابێت. چۆن دەتوانین ئارام بین دراوسێکەمان ناڵەی بێت؟!.

تاکە یەک ڕێگاش 
دنیادا..ئەوەش  ھەموو  لە  چەوساندنەوە  و  دیلییەتی  و  ناڵە  سڕینەوەی  بۆ  ھەیە 
ئەوەیە  کە بە ناوکۆیی و ھاوکاریی بەرابەری ویەکسانی گەلانی چەوساوە دەست  لە 
نێو دەستی یەک نێن بۆ خێری ھەموو مرۆڤایەتی و ھەریەکەی ھێندەی نیشتمانەکەی 

خۆی خۆش دەوێت ئەوەندەش  ڕێز لە ھەستی  خۆشەویستی بەرانبەرەکەی بنێ ..  
بۆیە تا ناو ھەناوتان کوردستانتان خۆش بووێت..  بارستایی  ئەوخۆشەویستیەش 
و  ت��ۆ  ب��ە  چ��اوی  کەسێکیش  ھەر  بنێن..  دیکە  گ��ەلان��ی  نەستی  و  ھەس��ت  ل��ە  ڕێ��ز 
ئیمپریالیزمە و  بێچوە  بزانە  باروناوێکدا  ژێر ھەر  لە  ھەڵنەھات  خۆشەویستییەکەتدا 

بەگژیدا وەرەوە با بۆ بۆیاخی دنیاشی لە خۆی سوو بێت.

}} ئەوینی گەورە{{

ئ���ەب���ەم  ش���ک���ی  م�����ن  و  ب����ەن����رخ����ە  زۆر  چ�����ی 
ن���ی���ش���ت���م���ان ب��������ەدڵ پ���ێ���ش���ک���ەش���ت���ی ئ����ەک����ەم
دڵ ک�����ەوت�����ۆت�����ە  ب�������ۆت  وام  ئ����ەوی����ن����ی  م�����ن 
 ئ�����اواڵ�����م�����ە ک����ات����ێ دەش�����ک�����ەوم�����ە ب�����ن گ��ڵ
ئ�����ەوی�����ن�����ی ھەرگ�������ی�������ز ن�����اک�����ا پ����رس����ی����ار
 ت����اق����ی ک����������ەرەوە ج�����ارێ�����ک ن�����ا ص������ەد ج���ار
ئ����ەوی����ن����ی ھەرچ����������ی ت�����ۆ ب���ڵ���ێ���ی دەوێ��������رێ
ب����ژم����ێ����رێ ن�����رخ�����ی  ئ������ام������ادەی������ە  زۆر   
ک���ەم و  زۆر  ھەس����ت����ی  ھەرچ��������ی  ئ���ەوی���ن���ێ���ک 
 دەڵ��������ێ ئ������ام������ادەم ق����ورب����ان����ت����ی دەک���������ەم..

بانگێ لە سەنگەری پاسۆکەوە

ئازیزەکانم.. سڵاوی ئەمەکداری و ڕێز..
لەوانەیە وەکو دەمەوێ تێم نەگەن، دەزانم من جیهانی  فراوان و بەرین و ھیواتان 
بووم.  بیست ساڵ چاوەڕێی ئەو ڕۆژە بوون کە زاقوزروقبخەمە لانە کپەکەمانەوە 
و ئێوارە بە بندەستێ شتەوە خۆم بکەمەوە بە ماڵ دا، تا پێکەوە لە دەوری زۆپاکە 

خڕبینەوە و ھەقی ٢٠ ساڵیفرمێسک و بێ کەسیتان بۆ بکەمەوە!.
بەڵام دایە گیان... من بڵێم چی، بیست ساڵ لەمەوبەر لەگەڵ شریخەی یەکەم گوللەی 
پێشمەرگە لە دەربەندی بازیاندا ڕسکام، ھەر وەکوشۆڕش و کوردایەتی چارەنووسی 
ھەمیشەییم بێت.. لە کوڕی ئێوە دەرچم و ببمە کوڕی ھەموو ڕەنجدەرانی کورد.. 
ئەوەتا ھەر شەوەی لەدەرگای ماڵە جوتیارێک  دەدەم، وەکو تۆی بەسۆز  ئامێزی 
میھرەبانیم بۆ دەکەنەوە ھەر  شەوەی لەگەڵ ماڵە زەحمەتکێشێکدا ڕۆژ دەکەمەوە. 
ئێواران زەرفی بندەستم تفەنگەکەمە . لە ماڵان لێم ناگرن ھەر چاوی ھیوای تێدەبڕن  
لە بریسکەی چاوی منداڵاندا لوولەکەی دەبینم کە ئەوئازادی و یەکسانی یەیان بۆ 

دێنێ کە کۆتایی بە دیلییەتی و چەوساندنەوەی مرۆڤی کورد دێنێت.
پێش  قارەمان  جەنگاوەری  ھەزاران  وەک   بگلێم،  پیرۆزەدا  ڕێگا  لەم  لەوانەشە 
من گلاون  بەڵام گلانی شۆڕشگێڕان کۆتایی بوونی مرۆڤێکنییە. سەرەتای ژیانێکی 
نوێیە. ئەو لاشانە نابنە خۆڵ و ون بن، ئەوانە  دەبنە پایە و دینگەی کۆمەڵ کە سایە 
و  ساباتی  بەسەر ملیۆنەھامرۆڤدا بکێشێ. بۆیە ھەر لێستاوە دەڵێم: ئێوە و کورد 

خۆش!.
من ڕۆڵەی میللەتێکی چەوساوەی ژێردەستەم. دوژمنان و داگیرکەرانمان ژیانمان 
پێ ڕەوا نابینن دەیانەوێ لە چۆکدادانی خزمەتکاری ئەواندابژین و بمرینجدەیانەوێ 
وەکو ئاژەڵێک دامان دۆشن و بارمان کەن.. ئەوان ڕقیان لە ناوی کورد لە بوونی 
ئەمە  ھەڵنایەت.  پیتەیناوە ڕووتەکەی کوردستانیشدا  بەو چەند  ھەتا  کورد چاویان 
حاڵ و باری میللەتەکەم بێت.. من بۆ مردن لە پێناوی گێڕانەوە و سەندنەوەی بوون 

و کەرامەتیمرۆڤانەی کوردیدا نەبێت بۆچی چاکم؟!.
بۆچ؟  دەڵێم:  و  دەگ��رم  بەرۆکت  توند  ڕسکاندووە  دیلێتی  بۆ  منت  ئەگەر  تۆ 
ملی  دەئ��ەوەت��ا  ئەگەرنا  بژیم؟  بەدیلی  دەت��ەوێ  و  ب��ووم  ئ��ازادی  بە  ھەق��ێ؟  چ  بە 
چارەنووسمچگرتووە.  لە من ژیانم و لە تۆ نزای سەرکەوتن و گەردن ئازادی! ئەو 

شیرەتم پێ حەرام بێت نان و ئاوی کوردستانملێ بەدەر بێت ئەو ناوی کورد یەتیەم 
لێ بسڕێتەوە ئەگەر تا دوکەڵی گوندە سووتاوانە ەڕەوێنمەوە و تا خەندە نەگێڕمەوە 

سەر لێویجمنداڵانیھەتیوو کەوتوو! 
لە  داگیرکەر  نەگۆڕم و پۆستاڵی ڕەشی  ک��وژراوان  بە کوڕ   تا کراسی ڕەش  

کوردستاندا نەبڕم. بگەڕێمەوە پشوو بدەمجدەست لە چەکەکەم بەربدەم.
شەرەفی ھەمووتان ئەو چەکەیە تا دەیدەین بەدار ئاڵایەکی کوردستان تا دەیکەین 
بە پاروو بۆ گەرووی ھەموو چەوساوان  تا دەبێتە چەکوشیڕمانی قەڵای زۆرداران  
تا دەبێتە کۆشکی بە کەللە ھەڵچنراوی کوردستانێکی  ئازاد و گەلێکی یەکسان ھەر 

دەڕۆین و دەڕۆین و ناگەڕێینەوە.

ھێزی پێشمەرگەی پاسۆک

ئامانجی من

گوڵی گەش بە بای شەماڵی بەھار          ئەشنێتەوە
قاسپەی کەوی کەژ  بەرامبەر نزار          بەرز ئەبێتەوە

من دیم لەرەی شەپۆلی شنەی               ئاڵای کوردستان
تێکەڵاو ئەبێ لەگەڵ جریوەی               ئەستێرەی بەیان
ئەو کاتە ھیوا و ئامانجی دوورم            ھەردوو پێکەوە

ئەبن بە پرشنگ گوڵاڵەی سوورم            ئەگەشێتەوە

ئاسۆی ھیوا

بیری تازەی کوردایەتی                    ڕێبازمانە
ئێمە کوردین،  مەردایەتی                  ئاوازمانە

کوردایەتی بۆ ئێمەی کورد                  چەکی دەستە
فەلسەفە و باوەڕی وردە                    ھۆش و ھەستە

ئەی وڵاتی کوردی ئازا                     خۆری بەیان
ئەبێ لەم ئاسۆیەدا                        ھەڵبێ لێمان

شادەمارە سەرەتاییەکانمان

بە  ۆێشکەش  کە  دەنێیین  کۆمەکێکی خێرخوایانە  و  یارمەتی  ھەموو  لە  ٦ـڕێز 
کورد بکرێ، لە ھەر لایەکەوە بێت بە مەرجێ سەربەستی وسەربەخۆیی کوردی 

تێدا نەکەوێتە مەترسییەوە.

ئەگەرچی لەم جیهانەدا کەس و  لایەک نییەجاو ھەرزان کات، و لە خۆڕایی بێ
 مەبەست و دەستکەوت دەست لە نێو دەستی کەس نێت . ھەموو نێزیکی و 
یارمەتی و کۆمەکێک لەنێو چەند لایەکدا و لە لایەکەوە بە لایەکی تر بکرێت  لەسەر 

یەکێ لەم بناغانە ھەڵدەستێ:
ھاوبەرژەوەندێتی: ئەمە گەورەترین بناغەی ھەموو پەیوەندی و دۆستایەتی و

ھاوکاری و یارمەتی یەکی نێو دوو لایەن ە یان چەندلایەنێکەجکە سوود و
و  دەگرێتەوە  یەک  خاڵێکیجدیاریدا  لە  لایەنانە  ڕاستەوخۆیجئەو  بەرژەوەندی 
دێنێتە  ئەویان  و  ئەم  دەستکەوتی  بەرژەوەندیو  ئەویان  یان  ئەمیان  سەرکەوتنی 
دی   دیارە مەرجیش نییە ئەو بەرژەوەندییەی نێوانیان ھاوسان و ھاوتا بێت و 
زۆرجاران وا ڕێک دەکەوێتکردەی لایەکە و بردەی لایەکی ترە و یان مەبەست و 
خواستی لایەنی کۆمەک پێکەر و دۆستەکە زووتر و چاکتر و زیاتر دێنێتە دی وەک 
لەلایەنە ڕەسەنی کۆمەك پێکراوەکە یان لایەکیان دەستی بە زاخدا دەچێ و ئەوی 

تریان بەرھەمەکەی دەخوات.
خۆ ئەگەر ئەودۆستایەتی و ھاوکاری و پەیوەندییە لە نێوان دوو لایەنیبەرانبەر 
زیانی  یان  کەدەستکەوت  دەبێت  وا  جار  زۆرینەی  بێت،  ھاوشاندا  و  ھاوس��ان  و 
سەرئەنجامی کارەکە چوونیەک بێت  بۆ ھەموو لایەنەکان. بەڵام ئەگەر لە نێوان 
لایەنێکی  چەند  و  لایەنێک  لەگەڵ  قەبەدابوو  و  دەس��ەڵات  و  دەس��ت  بە  لایەنێکی 
دووەم  لایەنی  چارەنووسی  و   ب��ەرژەوەن��دی  ھەمیشە  لاوازت��ر  و  خواردەستتر 
لەسەر  پەیوەندییە  ئەو  چونکە  ومایەپووچیدایە.  تەڵە  کەوتنە  مەترسی  لەبەردەم 
و  ڕەوشتی  یاسایەکی  و  دەستوور  چ  ھەڵچنراوە.  ڕووت  ب��ەرژەوەن��دی  بناغەی 
پابەندییەک نییە کەبەر بەخپشت بەردان و بە گورگان خواردوودان بگرێت   ئەگەر 

شتێکیش لە گۆڕێدا بێت خۆدەربازکردن و بادانەوە زۆر سەخت نییە!.
ئێمە ئەگەر واقعیانە بیر بکەینەوە و دووی بانگاشە و گوزارشتی ڕەنگاوڕەنگ و 
قسە و فەرمایشتی  نەکەوین، زۆربەی پەیوەندییەکانینێودەوڵەتی ھەروا بوە و دەبێت

دیارە بۆ تیفتیفەدان و ڕازانددنەوە  و تنطیر ی ئەو جۆرە پەیوەندییانە دەیان 
زاراوەی ماف و ئازادی و ڕەوشت و پێویستی و ئەرکیمرۆڤایەتی ھاوخەباتی. و 
پەیوەندییانە   چۆن  ئەم  ڕازاندنەوەی  و  ئارایشی سازدان  دەکرێتە  بابەتانە  لەم 
و  بێلایەنی  و  ناوخۆ  کاروباری  تری  دەی��ان��زاراوەی  نەما  پێویستی  و  کاتیسوود 
خۆ  بۆ  پێش  دێتە  تێنەخستن  دەس��ت  و   سەربەخۆیی  لە  ڕێز  و  دەستێوەردان 

دزینەوە و پشت بەردانو بادانەوە.
بەڵامجبە  دەکات  جێبەجێ  یەکەم  خاڵی  دروست  ئەمیان  کە  ھاوبیرایەتی:   -٢
دوو  بیرو  دوو  و  جوڵانەوە  دوو  دوورەدەس���ت    و  خۆ  و  شێوەیەکیجناڕاستە 
ھەڵوێستدا  و  بیرکردنەوە  ی��ەک  جوغزی  لە  خۆیان  کە  ڕێباز  دوو  و  فەلسەفە 
دەبیننەوە ئەوەی بەرچاوە سەرکەوتنی ھەر لایەکیان  سەرکەوتن و ئەستووربوونی 
لایەکەی دیکەیە و بەرژەوەندییانلە پشتی یەکدی گرتن و ھاوکاری یەکتردایە. بۆیە 
پاشەڕۆژ  و  قەرز  حوکمی  دەچێتە  بکات  ئەویتریان  ھەرچییەکبۆ  لایەکیان  ھەر 
نییە.  مشتان  ناو  مسۆگەری  ھەر  ئەمیشیان  دیسانەوە  دەچنێتەوە.  بەرھەمەکەی 
زۆرجاران واھەڵدەکەوێت کە ئەوسەرئەنجامە چاوەڕوانکراوەی لایەنێکیان دەیکات 
نەیەتە بەرھەم . بۆ ڕوونکردنەوەی ئەم خاڵە نموونەکانی  چین و سۆڤیەتدێنینەوە 
کە سۆڤیەتییەکان چ لەکاتی شۆڕشدا و چ دوای شۆڕش کۆمەکی یەکجار مەزن 
وکارگەیان بە چین ییەکان کردووە بەڵام سەرئەنجامەکەی چووە حوکمی قەرزی 
فەوتاوە و چین ییەکان لە ھەموو بوارێکدا چاکەی سۆڤیەتییەکان بە خراپە داوەتەوە 
و لە ھەندێ بواردا زۆرلە ئەمەریکاییەکان سەر سەختتربوون دژی سۆڤیەت یان ئەو 
کۆمەکەی کە چین ییەکان بە ڤێتنام ییەکانیان کردووە و  ڤێتنام ییەکان بەکامبۆدیە 
کانیان کردووە و پاشان دەستیشیان چۆتە یەک و بەیەکدا ھەڵچوونەتەوە    بەڵام 
بەرانبەر بەم نموونانە نموونەی پیوەندییەکانی نێوان  سۆڤیەت و کوبا و سۆڤیەت 

و ڤێتنام و سۆڤیەت و ئەنگۆلا و ... ھتد.
چاوەڕوانکراوەی  مینۆکییە  و   ماکی  دەستکەوتی  و  ھاوبەرژەوەندییەتی  ئەو 
وەک  ویارمەتییەش  کۆمەک  و  ھاوک��اری  و  پەیوەندی  ئەم  بام  پێش...  ھێناوەتە 
ھەر پەیوەندییەکی دیکە لەسەر بەرژەوەندی ھەڵچوو بێت.. بەڵام پتر   ڕەواجی 
نێوان  لە  پتر  و  دەکرێت  ڕەچ��او  گەلانیتێدا  ب��ەرژەوەن��دی  و  و سیاسی  پرنسیپی 
بزووتنەوە شۆڕشگێڕییەکان و گەلانی  چەوساوە و بزووتنەوەی پێشکەوتنخواز 
و وڵاتە سۆشیالیستییەکاندادەبێت   وەک لە نێوان دەوڵەتانی سەرمایەدار ھەتا لە 

ناو خۆشیان دا!!.



25 پرۆژەی لە چاپدانەوەی بڵاوکراوەکانی
ـ پاسۆک ـ

٣- دوژمنایەتی ھاوبەش: ئەمەش لە نێوان ئەو لایەنانەدا دەبێت کە دوژمنێکی 
ھاوبەش لەسەر ھێڵێکی بەرژەوەندی کۆیان دەکاتەوە. کەدەتوانرێت ناوی  ھاوکاریی 
نەرێنی لێ بنرێت. چونکە لسەربناغەی  بینا و  دروستکردن  ھەڵنەچووە لەسەر 
بنچینەی ڕمان و تێبردن ھەڵساوە. ھیچ سەرەتایەکی پرنسیپی/ مەبدەئیو ڕەوشتی 
بەردەوامی  بە  بەندە  لایەکیان  ھەر  پابەندی  و  نایبەستێتەوە  ڕێی وشوێنێکیش  و 
ەودوژمنایەتییەوە بۆیە  ئەم جۆرەیا زۆر کەم خایەن و لەرزۆک و بن بۆشە  و 
زۆرجاران و بە دەست بڕان و بە گورگان خواردنی لایەک وڕاستبوونەوەو تاڵانی 

دەستکەوتنی لایەک تەواو دەبێت.
بۆیە نابێ ھیچ پشتێکی پێ ببەسترێ و ھیچ حسێبێکی گەورەی لە ەر بکرێت، 
ئامڕازێکییارمەتیدەری کەم تەمەن  تەنها ەکو سوود وەرگرتن و ھەلێکی کاتی و 

ھەژماردی بۆ بکرێت.
تاقیکردنەوەی  و  ڕاستییانە  ئەم  ڕۆشنایی  لەبەر  کورد،  کەسانێکی  وەکو  ئێمە 
بزووتنەوەی ڕزگاریخوازی نەتەوەکەمان و تاقیکردنەوەیبزووتنەوەی ڕزگاریخواز 
مەسەلەی  ھەڵکەوتی  و  باروھەلومەرج  بەرچاوخستنی  بە  و  گەلانی چەوساوە  و 
دیکەوە  ئیعتبارێکی  ھەموو  لە سەرو  بەرزیکورد  بەرژەوەندی   کە  نەتەوەکەمان 
دادەنێین و تاکە ڕوانگە و کێشانە و پێوانەمان بەرژەوەندی ماکی و مینۆکی کوردە 

و پێش ئەوەی ھەرشتیبین کوردین.
 وەکو  کەسانێکیخزمەتگوزاری و رەنجدەرانی نەتەوەکەمان و بە بەرچاوخستی 
دەستکەوت و سوودی نێزیک و دووری کۆمەڵگەیکوردەواری.  ھەر جۆرە ھاوکاری 
پێشەوە و  بەرێتە   میللی مەتر کورد  یەک  یارمەتی و کۆمەکێک  ودۆستایەتی و 
لە خزمەتی ئێمڕۆ و داھات��ووی کوەد ومرۆڤایەتیدا  بێت بێ سڵکردنەوە لە ھیچ 
شتێک دەیگرینەبەر و بە کارێکی چاکی دەزانین. نە نان و دروشم و قسەی زل 
دەرخواردی جەماوەردەدەین و نە وەکو سیاسییە پیشەگەرە بازرگانەکانیش خاس 
دەڵێین و خراپ دەکەین   بەدەم ئەو دی سنوری چەپایەتی و فڵانایەتی وفیسارایەتی 
بکەوینەوە و بە کرداری پەڕێزی دووری ڕاستڕەوی و خراپەکاری  کۆنەپەرستی  
سەربەم لاو ئەو ل بکینەوە. کردار وڕەفتار بە تاکەپێوانەیڕاتی و بواری ڕێباز و 
انگاشە شدەزانین. نە بە ئافەرینی کەس گۆش دەگرین و نە بە گرژبونی کەسیش 

نەتەوە و بەرژەوەندییەکانیمانلەبیر دەچێتەوە.
لەگەڵ ھەموو ئەمانەش دا و ھەر لە بۆ کورد و بەرژەوەندی بەرزی  مرۆڤایەتیو 
بەبەرچاوگرتنی  و  پێشکەوتووخوازان  بزووتنەوەی  و  چەوساوە  گەلانی  ناکۆکی 

بە توندی و  باروھەلومەرج و ھەڵکەوتی کورد ومەسەلەکەی و  دەوروبەرمان  
گردەبڕی باوەڕی تەواومان ھەیە:

١-بە گرنگێتی و پێویستی و ھاوکاری و ھاوچارەنووسی و گرێبەندی ھەمیشەیی 
و بەردەوامی بزووتنەوەی ڕزگاریخوازی کورد  بەبزووتنەوەی ڕزگاریخوی جیهان 
و گەلانی چەوساوە و بەرەی سۆشیالیستخواز بەتایبەتی  یەکێتی سۆڤیەت لەسەر 
خەباتی  بەرنامەی  لە  کە  دا  ھەمووان  ئۆرگانیکی  وبەرژەوندی  ھاوسانی  بناغەی 

حیزبمان لەم قۆناغەدا ئەم ئەکە بەمجۆرە دیاریکراوە:
یەکێتی  بەتایبەت  بەرەی سۆشیالیستی  ھاوک��اری  و  و دۆستایەتی  پشتگیری   
سۆڤیەت وەکو یەکێ لە ھەرە دینگە پتەو و پێویستەکانی خەباتی ڕزگاریخوازی  
نەتەوەکەمان  چونکە جگە لە ھەڵکەوتوو و چارەنووسی مەسەلەی کود کە ئیمڕۆ و 
داھاتووی لە دۆستایەتی و لایەنگیری ھاوسەنگەریی وڵاتانی سۆشیالیستی بە گشتی 
ئەو  بیر و ھەڵکەوتی  تاقیکردنەوە و  تایبەتیدایە و دەبێت.  بە  یەکێتی سۆڤیەت  و 
وڵاتانەشھەمیشە دۆستایەتی گەلانی چەوساوەی سەلماندۆتەوە و قەڵای بەرگری 
زیانی   پێشبە  بێتە  بارێکدا  ھەر  لەژێر  دابڕانێک  ھەر  بوون...  گەلان  پارێزگاری  و 
بەرەی گەلان و قازنجی بەرەی ئیمپریالیزم تەواو دەبێت.ئەم پشتگیری و دۆستایەتی 
و ھاوکارییەش بەوە دێتەدی کە ئەو زەمینەیەخۆش بکرێت کە ئەو وڵاتانە بتوانێ 
پتر بەلای مەسەلەی کورددا لابکەنەو ڕۆڵی پێویست و سروشتی لەسەرخستنی 
بزووتنەوەی ڕزگاریخوازیکورد دا ببینن. و بزووتنەوەی ڕزگاریخوازی کوردیش 
بە  دی  ئ��ەوی  بێ  کامیشیان  ھیچ  بپارێزێ  بادانەوەیەک  و  کوێرەڕێ  ھەم��وو  لە 

تەواوی نایەتەبوون.
لەگەڵ خەباتی ڕزگاریخوازی  ناوکۆیی  ھاوکاری و دۆستایەتی و خەباتی   -٢
گەلانی  ناوچەکە بەگشتی و خەباتی ڕزگاریخوازی عەرەبیبەتایبەتی لەسەر بناغەی 
یەکسانی  بەرژەوەندی بەرابەری ھەمو لایەکان وەکو لە خاڵی چواری بەرنامەی 

خەباتی حیزبمان لەم قۆناغەدادیاریکراوە.
و  ب��ەراب��ەری  بناغەی   ل��ەس��ەر  بەتایبەتی  ع��ەرەب��ی  ڕزگ��اری��خ��وازی  خەباتی 
رزگاریخوازی  بزووتنەوەی  ھەردوو  و  بزووتنەوانە  ئەو  ھاوتایی  بەرژەوەندی 

کورد و عەرەب بە تایبەتی.
بەدیاریکردنی  فەلەستینی  گەلی  ڕەوای  خەباتی  تەواوی  پشتگیری  بە  ئەمەش 
مافی چارەنوس و ھەموو ئامانجە نەتەوەیی و دیموکراسییەکانی کورد لە ھەموو 
پارچەکانی کوردستان دا وەک سەرەتایەک بۆ دیاریکردنی مافی چارەنووسی دێتە 

دی.

بێ بەدیھێنانی ئەو دوو ئەرکە ئاوێتە بووە ھاوخەباتیی ڕاستەقینە نەک ھەر نایەتە 
پێش بەڵکو ھەر دوو بزووتنەوەکە لاواز دەکات و بەرەوخزمەتی ناڕاستەوخۆی 
ئیمپریالیزمی ئەمەریکی و زایۆنیزم و داگیرکەرانی  تەنها  دوژمنانیان دەبات  کە 

کوردستان بەرەکەی دەخۆن. 
و  زایۆنیزم  و  داگیرکردن  و  چەوساندنەوە  بەرھەڵستی  و  دوژمنایەتی    -٣
ئیمپریالیزم بە تایبەتی و ئیمپریالیزمی ئەمەریکی  کە گەورەتریندوژمنی سەرسەختی 
ناڕاستەوخۆی نەتەوەکەمان و جوڵێنەری داگیرکەرانی کورستانن. پێویستە بەر لە 
ئیمپریالیزم  بەرەی  لەگەڵ  ببڕیتەوە  ونێزیکییەک  بوون  ھەموو  خزان و خلیسک 
بگاتە  ئەمەریکی   ئیمپریالیزمی  پەنجەی  نەدرێت  بارودۆخێکدا ڕێگە  ھیچ  لە  دا و 
مەسەلەکەمان وبە ھەموو جۆر و شێوەیەک بەرەنگاریبوون و بەرژەوەندی ببینەوە 
لەسەر ھەموو ئاستێک. ھەموو تێشکانێکی  ئیمپریالیزم لە ھەر شوێنێک بێتتەکانێکە 

بە بزووتنەوەی ڕزگاریخوازی کورد بۆ پێشەوە.
ھەر جۆرە مامەڵەیەک لە دەرەوەی جوغزی  ئەم ٣ خاڵە بە مەرجێ سوودی 
نێزیک و دووری کوردی تێدا بێت و سەربەستی و سەربەخۆییکوردیتێدا نەکەوێتە 
مەترسییەوە. ڕەوا و پێویستە ماوەتەوە سەر ئەو ڕاستییەی کە کۆمەک و یارمەتی 
دەرەوە  پتر شێوە و جۆری مامەڵەکردن و  بەکارھێنانی ڕۆڵی نەرێنی یان ئەرێنی 

دەداتێ کە ئەم مەرجانەی خوارەوەی تێدا ڕەچاو بکرێت:
١- سەرچاوەی خاوێن...

سەرچاوەی خاوێنی کۆمەک و یارمەتی بەوە دەناسرێتەوە کە لەسەر بناغەی 
ھەردوو  خێریئەرێنی  و  ھاوس��ان  و  ڕەوا  دەستکەوتانێکی  و  ئامانج  بەدیھێنانی 
ھاوبیرایەتی  یان  ڕووتەوە  ماددییانەی  بەرژەوەندی  لە  ئەمە  جا  ھەڵسابێ.  کە  لا 
ڕەچاو  تێدا  فێڵی  بێ  و  کەبەردەوامی  بێت.  ھاوڕێبازییەوە  و  ھاوچارەنووسی  و 
دەکرێت. ھەر کۆمەک و یارمەتی و پشتگیرییەکیش لەسەر ھەژماردی مەسەلەیەک 
و دوژمنایەتی بێتنەرێنییە و بە نەمانی ئەو دوژمنایەتییە تەواو دەبێت  و زۆر جاران 
دەشبێتە دوژمنایەتی  چونکە  لایەنی سێیەم بەناچاری دەباتە بەر قایلکردنییەکێک 
ئەو دۆستایەتییە  دەبێت. وەکو چۆن  پاڵدراوەکە  ھەمیشە لایەنە  کە  لە لایەنەکان 
ناچارییەی نێوان ئێران و شۆڕشی ئەیلوول لەسەربناغەی دژایەتی ڕووتی ئێران 
بەرانبەر عێراق ھەستا بوو. کە سەرئەنجامەکەی ھەر بەوە تەواو نەبوو کە لایەنی 
ئێران بە بڕینی ئەو کورکەدەستھەڵگی بەڵکو  دەستبەرداری ئەوەش بوو - پاش 
ئەوەی داواکارییەکانی بەسەر عێراقدا سەپاند - ببێتە لایەن لەگەڵ بەعسییان دا 

دژیکورد !.

٢- پاڵ لێنەدانەوە و پشت پێنەبەستن:
ئەگەرچی پشتگیری و کۆمەک و دۆستایەتی دەرەکی یەکجار گرنگ و پێویستە 
لەم  شۆڕشگێڕیبەتایبەتی  شۆڕشگێڕی   بزووتنەوەیەکی  ھەر  سەرکەوتنی  بۆ 
سەردەمەی ئیمڕۆمان دا. ھەر ئەوانەش کە نکۆڵی ئەمە دەکەن پێش ھەموو کەس 
و  جەماوەر  ڕاوە  بۆ  تەنها  ئەونکۆڵیکردنە   و  دەرەکییەکە  ھۆ  باوەشی  دەخزێنە 
داپۆشینی عەیبە  بەس. بەڵام لەگەڵ ئەم گرنگییەشدا دەبێ دیسانەوە وەکو ھۆیەکی 
لە  ئەگەرچی  و  خرێت  بەرچاو  شۆڕشگێڕیی  ھەژم��اردی  پلەدووی  و  سەرەکی 
ب��ەڵام دەب��ێ  ھەمیشە  ت��ەواوی پێ بدرێت  قایمکردن گرنگی  تا خۆ  س��ەرەت��اوە  
ئەوەلەبەرچاو گیرێ کە ھەتا دێت لە گرنگێتی و پێویستی ئەو ھۆ دەرەکییە کەم 
بکرێتەوە. بەوەی بەقایمکردن و پتەوکردنی ھۆ سەرەکییەکان کە لەپێش ھەموویانەوە 
جەماوەڕێتی مەسەلەکە و باوەش بۆکردنەوە و وەرگرتن و لە ئامێزگرتنییەتی لە 
لایەن جەماوەریزەحمەتکێشەوە وفراوانکردنی بنکەی جەماوەری و شۆڕشگێڕییە. 
بۆ ئەوەی نتوانرێ  پێش بە ھەموو پێشھاتێکی کوتوپڕی و بادانەوەیەک بگیرێ.. 
یان بەلانیکەمەوە ئەو پێشھات و بادانەوە و پشت چۆڵییە نەبێتە ھۆی دالەنگین و 

و ھەرەسی مەسەلە و شۆڕشەکە...
و  کۆمەک  و  دەستکەوت  لەو  کە  ب��ەوەی  پاشەڕۆژ،  خەمی  و  پاشەکەوت   -٣
یارمەییەی دێتە دەست ھەمووی بەردەست نەخرێت و بایی کە توانایبەردەوامی و 
پەکنەکەوتنی تێدا بێت ھەژمارد بۆ پێشھاتی کتوپڕی و سەبرایز/ مفاجئات بکرێت.
٤- ھەوڵدانی ڕاستکردنەوەی شێوە و مەرجەکانی ئەم کۆمەک و یارمەتییە بە 
بچێتە  لایەنگیریناھاوساوە  ھاوکاری  باری سەختی  لەژێر  بەرە  بەرە  کە  جۆرێک 

باری سروشتی و بەرابەری و ھاوتایی.
بە کورتییەکەی ئەگەر یارمەتی و کۆمەکی دەرەکی وا تێبڕوانرێ و مامەڵەی 
سەرپێ  دەگرێو  پێ  تا  ساوایەک  وەک��و  بزووتنەوەیەک  ھەر  کە  بکرێت  لەگەڵدا 
و  بێت  ئاسایی سروشتی  کارێکی  ڕەوڕەوە  و  دیوارگرتن  بە  دەست  دەکەوێت  
پاشان بگاتە ئەو ئاستەی کە بتوانێ لەسەر لاقی خۆی، خۆی بگرێت. چ مەترسی 
نەھامەتییەکی نایەتە پێش .. بەڵام ئەگەر وەکو کوێر ھەمیشە چاوی لە گۆچان بێت 

کەی  گۆچانەکەی لە دەستترازا ملی شکاوی لە چاڵی نەھامەتیدا دەبینێتەوە.

ماڵاوا
ڕەوشتی سیاسی

ئاوەش   ئەم  نییە.  سیاسەتدا  لە  ڕەوش��ت  کە  دەبین  بیست  گوێ  ئ��ەوە  ج��اران  زۆر 
میکیاڤیللی ڕەحمەتی ٥٠٠ ساڵ لەمەوبەر ڕشتوویەتی و ئیمڕۆبێچووەکانی پێی لێ دەخەن!.
تا ئەو شوێنەی لە سیاسەتی پێگەیشتوو و بە حورمەت و دروستدا ئارەزوو و 
ھەرا و ھەوەس حوکم  ناکات و تف ڕۆکردن و ھەڵگرتنەوەوسوارچاکی و بەخشندەیی 
و خۆنەویستی و ھەندێ داب و نەریتی بەرچاوی کۆمەڵایەتی  نییە. ڕاستە بەڵام ئەم 
ڕاستییە ئەگەر بووەسەرپۆشی شاردنەوە و تێپەڕاندنی ھەر کار و ڕەفتارێکی دزێو 

لە ڕاستییەکی  زانستییەوە دەبێتە شێوازی نوێی میکاڤیللی یەت.
جموجوڵی  بڵاورتین  ە  کۆمەڵایەتی  دیکەی  چالاکییەکی  ھەر  وەک  سیاسەتیش 
کۆمەڵایەتی ئەگەر لە سەر داب و دەستوور و ڕێ و شوێنێکیدیاری نەبێت و بە چەند  
یاسا و دەستوور و نەریتێکی سیاسی قەرار دراوە نەبەسترێتەوە و سنووری ئەمپەڕ 
و ئەوپەڕی پێویست وھەڵسوکەوتی دیاری نەکرێت لەوە دەردەچێت کە بەشێک بێت 
لە کەلەپوور و بوونی کۆمەڵگە و دەبێتە لکێکی دەستبڕی و چاوبەست و ھۆینەھامەتی 

و لێکترازانی کۆمەڵ و نەبوونی  ئەمان و باوەڕ و متمانە!.
لە سەرێکەوە  لە کوردستاندا جێبەجێ دەکرێت.  ئا ئەم جۆرەیان بە دوو سەرە 
داگیرکەرانیجکوردستان کە ھەرچی کەلەپووری دڕندایەتیەتی ونامرۆڤایەتی و دزێوی 
بەد ڕەوشتی و خراپە  کاری بەر لەخۆیان بۆ ماوەتەوە و داھێنانیشی تێدا دەکەن. 
کە دروست پێچەوانەی بچوکترینسەرەتای گیان و ڕەفتاری مرۆڤانەیە. لە سەرێکی 
ەوە  و شۆڕش  کوردایەتی  بەناو  سایەی  ژێر  لە  سیاسی  لایەنی  ھەن��دێ  تریشەوە 
وەکوقوتابییەکی گوێڕایەڵی میکیاڤیللی لەژێر  پێستی زەردی خەندەیی لە ڕوو دۆستانە 
و لە دڵەوە ڕق و دوژمنایەتی و بێ ڕەوشتیدا گۆڕەپانیکوردایەتی دەشێوێنن و تۆوی 

بێ بڕوایی و گومان و بەدڕەوشتی لەجڕیزەکانی  کوردایەتیدا دەچێنن !  
پەندە  وخ��ۆ  ڕاستە  دوژمنێکی  وەک��و  چونکە  نییە  مەترسییەی  ئ��ەو  یەکەمیان 
بەڵکوخۆجیڕ  نییە  خەندە  دەرک���ەوت  دان  کە  دەسەلمێ  ب��ەس��ەردا  عەرەبییەکەی 
کردنەوەیە. بەڵام دووەمیان  دەتوانێ بۆ ماوەیەک خەڵکی لە  خشتە بەرێت و دەستی 

ھەتا لایەنە سیاسیییەکانیش بە ئاگری بێڕەوشتی سیاسییانەدا بچزێنێ.
بەڵام ئەوە کۆشک و تەلاری خۆی خۆی لەسەر بێ ڕەوشتی ھەڵچنێ، ڕۆژێ ھەر 

دێت بەسەر خۆیدا بێتە کەلاوە....

